ԱՄՓՈՓԱԹԵՐԹ

«ԱՎՏՈՄՈԲԻԼԱՅԻՆ ՏՐԱՆՍՊՈՐՏԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՃԱՆԱՊԱՐՀԱՅԻՆ ԵՐԹԵՎԵԿՈՒԹՅԱՆ ԱՆՎՏԱՆԳՈՒԹՅԱՆ ԱՊԱՀՈՎՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ, «ՏՐԱՆՍՊՈՐՏԻ ՄԱՍԻՆ» ՀԱՍՅԱՏԱՆԱԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԼԻՑԵՆԶԱՎՈՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՔԱՂԱՔԱՑԻԱԿԱՆ ՕՐԵՆՍԳՐՔՈՒՄ» ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ, «ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՄԱՐԴԱՏԱՐ-ՏԱՔՍԻ ԱՎՏՈՄՈԲԻԼՆԵՐՈՎ ՈՒՂԵՎՈՐԱՓՈԽԱԴՐՈՒՄՆԵՐԻ ԿԱԶՄԱԿԵՐՊՄԱՆ ԼԻՑԵՆԶԱՎՈՐՄԱՆ ԿԱՐԳԸ ԵՎ ԼԻՑԵՆԶԻԱՅԻ ՁԵՎԸ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007  ԹՎԱԿԱՆԻ ՄԱՐՏԻ 22-Ի N 655-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ  ՀԱՍՏԱՏԵԼՈՒ ՄԱՍԻՆ», «ԵՐԵՎԱՆ ՔԱՂԱՔԻՑ ԴՈՒՐՍ ՄԵԿ ՊԱՏՈՒՀԱՆԻ ՍԿԶԲՈՒՆՔՈՎ ԼԻՑԵՆԶԱՎՈՐՄԱՆ ԳՈՐԾԸՆԹԱՑՈՒՄ ՓԱՍՏԱԹՂԹԵՐԻ ՆԵՐԿԱՅԱՑՄԱՆ ԵՎ ՍՏԱՑՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ 

	Առարկությունը, առաջարկության հեղինակը¸ գրության ստացման ամսաթիվը, գրության համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	ՀՀ տարածքային կառավարման նախարարություն

	1. Առաջարկում ենք լրամշակել նախագծային փաթեթը, այնտեղից բացառելով համայնքի ղեկավարի կողմից համայնքի տարածքում տաքսի ծառայություն մատուցելու թույլտվությունը և դրա դիմաց գանձվող տեղական տուրքը սահմանող դրույթներն ուժը կորցրած ճանաչելու վերաբերյալ առաջարկությունները: Ավելին, առաջարկում եմ քննարկել նաև մարդատար-տաքսի ավտոմոբիլներով ուղևորափոխադրումների կազմակերպման լիցենզիա տրամադրելու լիազորությունը համայնքի ղեկավարին պատվիրակելու հարցը:
2. «Երևան քաղաքից դուրս մեկ պատուհանի սկզբունքով լիցենզավորման գործընթացներում փաստաթղթերի ներկայացման և ստացման կարգը հաստատելու մասին» ՀՀ կառավարության որոշման նախագծի 2-րդ կետում սահմանվում է. «Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:»  Նույն նախագծի հավելված N1-ի 2-րդ կետում խոսք է գնում այն մասին, որ Երևան քաղաքից դուրս լիցենզավորման գործընթացում փաստաթղթերի ներկայացման և ստացման  «Մեկ պատուհան» սկզբունքն իրականացվում է մազպետարաններում գործող միասնական ընդունարանի միջոցով: 

Նկատի ունենալով այն հանգամանքը, որ ներկայումս մարզպետարաններում միասնական ընդունարաններ դեռևս կազմավորված չեն՝ կարծում եմ, որ վերջիններիս կազմավորման նպատակահարմարության, ինչպես նաև գործարկման ժամկետների հարցն անհրաժեշտ է քննարկել ՀՀ մարզպետարանների հետ, քանի որ այնտեղ առաջանալու է համապատասխան տարածքի առանձնացման և համապատասխան հաստիքի ավելացման խնդիրը:

	1.Ընդունվել է:
2. Ընդունվել է ի գիտություն:
	1.Նախագծից համապատասխան դրույթները հանվել են:

	Երևանի քաղաքապետ
	1. «Տեղական ինքնակառավարման մասին» Հայաստանի Հանրապետության օրենքում» փոփոխություն կատարելու մասին» ՀՀ օրենքի 1-ին հոդվածը և «Տեղական տուրքերի և վճարների մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագիծն անընդունելի է, քանի որ «Երևան քաղաքում տեղական ինքնակառավարման մասին» ՀՀ օրենքի 73-րդ հոդվածի համաձայն՝ տեղական տուրքերը (այդ թվում՝ համայնքի տարածքում մարդատար տաքսի ծառայություն իրականացնելու թուլտվության համար) հանդիսանում են Երևանի բյուջեն ձևավորող աղբյուրներից, իսկ նույն օրենքի 80-րդ հոդվածով սահմանվում է Ազգային ժողովի ընդունած օրենքներով Երևանի եկամուտների նվազեցումը և ծախսերի ավելացումը պետք է փոխհատուցի պետությունը, բացառությամբ հարկային եկամուտների գծով օրենքով սահմանված դեպքերում հարկային պարտավորությունների դադարեցման (բացի հարկային արտոնությունների տրամադրումից և հարկի վերացումից) և օրենքով սահմանված այլ դեպքերի։
	Ընդունվել է: Տե՛ս նախորդ կետը:
	

	ՀՀ ոստիկանություն
	1. Հաշվի առնելով, որ ներկայացված նախագծերը նպատակ ունեն պարզեցնելու մարդատար տաքսի ավտոմոբիլներով ուղևորափոխադրումների կազմակերպման լիցենզավորման կարգը և հեշտացնելու լիցենզիա տալու գործընթացը՝ առաջարկում ենք հանել մարդատար տաքսի ավտոմոբիլներին դեղին հիմնագույնի համարանիշներ և հաշվառման կտրոններ հատկացնելու վերաբերյալ դրույթները, իսկ փոխարենը նախատեսել հատուկ պաշտպանվածության ինքնակպչուն կտրոն (տեխնիկական զննության կտրոնի նմանությամբ), որը կհատկացվի լիցենզիայի և ներդիրի հետ միաժամանակ ու կփակցվի ավտոմոբիլի հողմապակուն: Առաջարկությունն ընդունվելու դեպքում 17000 (12000 ՀՀ դրամ համարանիշների հատկացման պետական տուրք և 5000 ՀՀ դրամ հաշվառման գործողության համար վճար) ՀՀ դրամով կնվազի լիցենզավորման գործընթացի վրա ծախսվող գումարը և մոտ 5 օրով կկրճատվի լիցենզավորման գործընթացի ժամկետը:
	Ընդունվել է:
	

	ՀՀ էկոնոմիկայի նախարարություն
	1.Նախագծերի փաթեթի վերաբերյալ առաջարկություններ չկան: Միևնույն ժամանակ, առաջարկում ենք քննարկել ՀՀ կառավարության 2004թ. հունվարի 22-ի N 32-Ն որոշումն ուժը կորցրած ճանաչելու, իսկ ընդհանուր օգտագործման ավտոմոբիլային տրանսպորտով կանոնավոր ուղևորափոխադրումներ իրականացնող կազմակերպությունների տրանսպորտային միջոցներին դեղին հիմնագույնի համարանիշերի հատկացման կարգի դրույթները ՀՀ կառավարության 2007թ. փետրվարի 15-ի N 334-Ն որոշմամբ սահմանելու հարցը:
	Ընդունվել է:
	

	ՀՀ ԿԱ պետական եկամուտների կոմիտե
	1.«Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ.
1.1. Օրենքի նախագծով վերաշարադրվում են օրենքի առանձին մասեր, պարբերություններ, սակայն դրանցում էական փոփոխություններ չեն առաջարկվում: Կարծում եմ, կարելի էր կատարել մասերի կամ պարբերությունների լրացումներ առաջարկվող բառերով: 

1.2. Նախագծով առաջարկվում է սահմանել, որ պատվերի և ուղևորության համար վճարումը կատարվում է կանխիկ կամ անկանխիկ (փոխադարձ համաձայնության դեպքում)՝ տաքսամետրի ցուցմունքով: Կարծում եմ, վճարումը տաքսամետրի ցուցմունքով հնարավոր կլինի հաշվել միայն այն դեպքում, երբ կիրառվող տաքսամետրը հնարավորություն ունենա հաշվարկելու նստելավարձը, ինչպես նաև սպասելավարձը:

1.3. Կարծում եմ, սպառողների շահերի պաշտպանության տեսանկյունից (տեղեկանք-հիմնավորման մեջ նշված է փոփոխությունների նաև այս նպատակը) առավել կարևոր է ավտոտրանսպորտային միջոցների երթևեկության անվտանգությունն ապահովող ագրեգատների ու հանգույցների տեխնիկական և ավտովարորդների առողջական վիճակի ամենօրյա զննման վերաբերյալ դրույթները (դրանք փոփոխությունների արդյունքում տաքսիներին չեն վերաբերվի), քան թե նախագծի 5-րդ հոդվածով սահմանվող պահանջները:
2.«Տրանսպորտի մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախագծի վերաբերյալ.
2.1. Նախագծի 1-ին հոդվածով առաջարկվող փոփոխության արդյունքում ստացվում է, որ օրենքի իմաստով փոխադրող կարող է հանդիսանալ նաև ֆիզիկական անձը: Հարկ է նկատի ունենալ, որ նույն մասին համապատասխան` փոխադրողը մատուցում է ուղևորների, ուղեբեռների, բեռների և փոստի փոխադրման ծառայություններ, իրականացնում` առաքման գործունեություն: Անընդունելի ենք համարում առանց պետական գրացման կամ հաշվառման (որպես ֆիզիկական անձ) նշված ծառայությունների մատուցման հնարավորություն ստեղծումը:

2.2. Պարզ չէ նախագծի 2-րդ հոդվածով առաջարկվող տրանսպորտային գործունեության պետական կարգավորումն օրենքում նշված ձևերից (իրավական պաշտպանություն, լիցենզավորում, հարկում, ֆինանսավորում, սակագների ձևավորում, ներդրում, տրանսպորտային օրենսդրության կատարման վերահսկողություն) բացի ՀՀ օրենսդրությամբ սահմանված այլ ձևերով իրականացնելու դրույթը:

3. «Լիցենզավորման մասին» Հայաստանի Հանրապետության օրենքում փոփոխություն և լրացումներ կատարելու մասին» ՀՀ օրենքի նախագծի վերաբերյալ.

3.1. Նախագծի 1-ին հոդվածով նախատեսվում է սահմանել, որ լիցենզիա ստացած ֆիզիկական անձն իրավունք ունի զբաղվել այդ բնագավառում ձեռնարկատիրական գործունեությամբ միայն որպես անհատ ձեռնարկատեր, բացառությամբ օրենքով սահմանված դեպքերի: Ստացվում է, որ քաղաքացին զբաղվելու է օրենքով նախատեսված ձեռնարկատիրական գործունեությամբ (գործունեության բնույթը լինելու է ձեռնարկատիրական), սակայն գրանցված (հաշվառված) չի լինելու որպես անհատ ձեռնարկատեր: Ձեռնարկատիրական գործունեության իրականացնող անձի կողմից առանց պետական գրանցման (հաշվառման) գործունեության իրականացման հնարավորության ստեղծումը հանգեցնելու է հետևյալ հիմնախնդիրներին.

1) «Հարկերի մասին» ՀՀ օրենքի 26-րդ հոդվածին համապատասխան, օրենքով սահմանված լիցենզավորման ենթակա գործունեությունն առանց լիցենզիայի իրականացնելու դեպքերում կազմակերպություններից և անհատ ձեռնարկատերերից է գանձվում է տուգանք՝ լիցենզիայի տրման համար օրենքով սահմանված պետական տուրքի դրույքաչափի բազմապատիկ մեծության չափով: Առանց լիցենզիայի ֆիզիկական անձի կողմից մարդատար-տաքսի ավտոմոբիլով ուղևորափոխադրումների կազմակերպման դեպքում «Հարկերի մասին» ՀՀ օրենքի 26-րդ հոդվածով սահմանված դրույթները հնարավոր չի լինելու կիրառել, ինչն աընդունելի է:

2) «Ստուգումների կազմակերպման և անցկացման մասին» ՀՀ օրենքի 1-ին հոդվածին համապատասխան` նույն օրենքը չի կարգավորում անհատ ձեռնարկատեր չհանդիսացող ֆիզիկական անձի մոտ ստուգումների և ուսումնասիրությունների հարցերը: Հետևաբար, նշված օրենքի շրջանակներում ֆիզիկական անձանց գործունեության նկատմամբ (նախագծով առաջարկվող տարբերակում` ձեռնարկատիրական գործունեություն իրականացնող, բայց չհաշվառված ֆիզիկական անձանց) հսկողություն չի կարող իրականացվել, ինչը ևս անընդունելի է,

3) խնդիրներ են առաջանալու նաև նշված անձանց հարկային մարմնում հաշվառելու և նրանց հարկային ու այլ պարտադիր վճարների պարտավորությունների հաշվարկման և գանձման առումով: 

3.2. Նախագծի 2-րդ հոդվածով առաջարկվող փոփոխությունները չեն համապատասխանում «Լիցենզավորման մասին» ՀՀ օրենքի 43-րդ հոդվածի 2-րդ մասով սահմանված աղյուսակի ձևատեսքին: 

4. «Պետական տուրքի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի վերաբերյալ.

Նախագծով առաջարկվող փոփոխությամբ ստացվում է, որ մարդատար-տաքսի ավտոմոբիլով ուղևորափոխադրումներ կազմակերպող անհատ ձեռնարկատեր հանդիսացող անձինք (անկախ մեքենաների քանակից) հավասարեցվում են կազմակերպություններին և նրանց մասով տարեկան պետական տուրքը կազմում է 200.0 հազար դրամ: Ակնհայտ է, որ մեկ ավտոմոբիլով փոխադրումներ իրականացնող անհատ ձեռնարկատեր հանդիսացող ուղևորափոխադրումներ իրականացնողները կդադարեցնեն իրենց պետական հաշվառումը և կսկսեն գործել որպես ֆիզիկական անձինք, ինչը ևս կհանգեցնի պետական տուրքի գծով մուտքերի կրճատմանը: Ինչ վերաբերում է մեկից ավելի ավտոմոբիլներով ուղևորափոխադրումներ իրականացնող անհատ ձեռնարկատերերին և կազմակերպություններին, ապա նրանք ևս կարող են իրենց մեքենաները ՀՀ oրենuդրությամբ uահմանված կարգով oգտագործման իրավունքով տրամադրել իրենց վարորդներին (նախագծերի փաթեթով ներկայացված ՀՀ կառավարության որոշման նախագծով առաջարկվող կարգի 3-րդ կետը ստեղծում է այդ հնարավորությունը)` խուսափելով տարեկան 200.0 հազար դրամ պետական տուրք վճարելուց:


5. «Արտոնագրային վճարների մասին» ՀՀ օրենքում  լրացումներ կատարելու մասին» ՀՀ օրենքի նախագծի վերաբերյալ


Առաջարկվող փոփոխության արդյունքում նույն գործունեության տեսակը` թեթև մարդատար մեքենայով ուղևորափոխադրումը, ներառվում է «Արտոնագրային վճարների մասին» ՀՀ օրենքի թվով 3 հավելվածներով սահմանված գործունեության տեսակների ցանկում: Նման դրույթի սահմանումը ոչ միայն չի պարզեցնում կամ կրճատում տվյալ ոլորտը կարգավորող օրենսդրական դաշտը, այլ, ըստ էության, հարկման տեսանկյունից այն ավելի է բարդացնում: Տարբեր հավելվածներով սահմանված գործունեության տեսակների համար սահմանված են տարբեր դրույթներ արտոնագրային վճար վճարող համարվելու, դիմում-հայտարարությունների ներկայացնելու, արտոնագրեր ստանալու գործընթացի հետ կապված: Ներկայումս տվյալ գործունեության տեսակը ներառված է երկու հավելվածներում` ինչը լուրջ հիմնախնդիրներ է առաջացնում հարկ վճարողների և հարկային մարմնի համար, մասնավորապես` վճարումների կատարման, հայտարարությունների ներկայացման, արտոնագրերի ստացման հետ կապված:


Նախագծում հաշվի չի առնվել նաև այն հանգամանքը, որ գործող օրենքով անհատ ձեռնարկատերը բավարարելով օրենքով սահմանված պահանջներին կարող են համարվել արտոնագրային վճար վճարող նաև օրենքի N1 հավելվածով իրականացվող գործունեության տեսակների մասով: Նախագծի ընդունման արդյունքում ստացվում է, որ անհատ ձեռնարկատերը նույն գործունեության տեսակի մասով օրենքով սահմանված պայմանները բավարարելու դեպքում օրենքի N1 և N2 հավելվածներին համապատասխան կարող է համարվել արտոնագրային վճար վճարող: Այս դեպքում պարզ չէ, թե ինչպես պետք է վարվի անհատ ձեռնարկատերը և որ հավելվածին համապատասխան պետք է իրեն համարի արտոնագրային վճար վճարող,


Ֆիզիկական անձանց առանց պետական գրանցման թեթև մարդատար մեքենայով ուղևորափոխադրում իրականացնելու հնարավորություն տալու դեպքում պետք է նախատեսվեն նաև համապատասխան հսկողական մեխանիզմներ, որոնք հնարավորություն կտա վերահսկել այդ ոլորտը: Հակառակ դեպքում, հաշվի առնելով որ ներկայումս գործող օրենքներով առկա չեն համապատասխան մեխանիզմներ ֆիզիկական անձանց գործունեության նկատմամբ հսկողություն իրականացնելու համար, այդ ոլորտը կդառնա գրեթե անվերահսկելի: 


Հաշվի առնելով վերը նշվածը, «Արտոնագրային վճարների մասին» ՀՀ օրենքում առաջարկվող փոփոխության կատարումը համարում եմ ոչ նպատակահարմար: 
6. «Տեղական ինքնակառավարման մասին» Հայաստանի Հանրապետության օրենքում փոփոխություն կատարելու մասին» և «Տեղական տուրքերի և վճարների մասին» Հայաստանի Հանրապետության օրենքում փոփոխություններ կատարելու մասին, ՀՀ օրենքների նախագծերի վերաբերյալ


Համայնքի տարածքում մարդատար տաքսու ծառայություն իրականացնելու թույլտվության տրամադրման վերաբերյալ դրույթի վերացման և թույլտվության համար օրենքով սահմանված տեղական տուրքի դրույքաչափերի վերացման մասով կարևորում ենք ՀՀ ֆինանսների և ՀՀ տարածքային կառավարման նախարարությունների դիրքորոշումները:

7. «Հայաստանի Հանրապետությունում մարդատար-տաքսի ավտոմոբիլներով ուղևորափոխադրումների կազմակերպման լիցենզավորման կարգը հաստատելու և Հայաստանի Հանրապետության կառավարության 2007  թվականի մարտի 22-ի N655-Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ.


7.1. Նախագծով նախատեսվող կարգի 2-րդ կետին համապատասխան` կարգը տարածվում է ՀՀ-ում մարդատար-տաքսի ավտոմոբիլներով ուղևորափոխադրումներ իրականացնող բոլոր կազմակերպությունների (անկախ կազմակերպաիրավական ձևից), անհատ ձեռնարկատերերի և ֆիզիկական անձանց վրա, որոնք կարգում 2-րդ կետից հետո ներկայացվում են որպես կազմակերպություն, սակայն նույն կարգի 3-րդ կետում դրանք թվարկվում են առանձին:


7.2. Նախագծի 10-րդ կետով նախատեսվում է, որ ներդիր (N 6 ձև)  ստանալու համար կազմակերպությունը ներկայացնում է, մասնավորապես, հայտարարություն ՀՀ քրեական օրենսգրքի 242-րդ, 243-րդ, 244-րդ, 377-րդ հոդվածներով սահմանված արարքների համար դատապարտված չլինելու կամ դատապարտված լինելու դեպքում ՀՀ օրենսդրությամբ սահմանված կարգով դատվածությունը հանված կամ մարված լինելու վերաբերյալ և ՀՀ կառավարության 2006 թվականի ապրիլի 20-ի N 581-Ն որոշման 1-ին կետի «բ» ենթակետով հաստատված հիվանդություններով չտառապելու մասին, որոնց դեպքում արգելվում է վարել տրանսպորտային միջոց (N 3 ձև): Լիազոր մարմինն ընտրանքային կարգով կարող է ստուգել հայտարարություններում նշված տեղեկության հավաստիությունը: Կետն ամբողջությամբ անհրաժեշտ է խմբագրել, քանի որ կազմակերպությունը (բացառելով իհարկե անհատ ձեռնարկատեր հանդիսացող կամ չհանդիսացող ֆիզիկական անձանց դեպքը) պետք է ներկայացնի իր մեքենաների վարորդների հայտարարությունները: Կարծում եմ, անհրաժեշտ է լրացուցիչ քննարկել ՀՀ քրեական օրենգրքի վերը նշված հոդվածներով դատապարտված անձանց նկատմամբ կիրառվող սահմանափակումները, մասնավորապես, 242-րդ հոդվածը վերաբերում է ավտոմեքենա կամ մեխանիկական այլ տրանսպորտային միջոց վարող անձի կողմից ճանապարհային երթևեկության կամ տրանսպորտային միջոցների շահագործման կանոնները խախտելը, որը մարդու առողջությանն անզգուշությամբ պատճառել է ծանր կամ միջին ծանրության վնաս կամ 243-րդ հոդվածը, որը վերաբերում է տրանսպորտային միջոցը հարբած կամ տասնվեց տարին չլրացած անձին հանձնելուն, եթե դրա հետևանքով առաջացել են սույն օրենսգրքի 241-րդ կամ 242-րդ հոդվածներով նախատեսված հետևանքները և այլն: 


Լրացուցիչ քննարկման կարիք ունի սահմանվող այն դրույթը, որ լիազոր մարմինն ընտրանքային կարգով կարող է ստուգել հայտարարություններում նշված տեղեկության հավաստիությունը: Կարգի 4-րդ կետով սահմանված է, որ լիազոր մարմինը տրանսպորտային համակարգի պետական լիազորված մարմինն է: Այս դեպքում անհրաժեշտ է հստակեցնել ընտրանքի իրականացման մեխանիզմը և լիազոր մարմնի կողմից ՀՀ կառավարության 20.04.2006թ. N581-ն որոշման N2 հավելվածով հաստատված հիվանդությունների առկայությունը կամ բացակայությունը ստուգելու մեխանիզմը:  


7.3. Կարգի 16-րդ կետով սահմանվում է, որ ներդիրն ուժի մեջ է, եթե դրա և (կամ) համապատասխան լիցենզիայի գործողությունը չի դադարեցվել (կասեցվել), ինչպես նաև օրենքով սահմանված այլ դեպքերում: Կետը խմբագրման կարիք ունի, քանի որ ստացվում է որ ներդիրն ուժի մեջ է, մասնավորապես, օրենքով սահմանված այլ դեպքերում: Միաժամանակ, «Լիցենզավորման մասին» ՀՀ օրենքով սահմանված չեն ներդիրի գործողության կասեցման դեպքեր:


7.4. Կարգի 17-րդ կետով սահմանվում է, որ պարտադիր պայմաններից որևէ մեկի բացակայության կամ անհամապատասխանության դեպքում ավտոմոբիլի համար ներդիր չի հատկացվում: Կարծում եմ, որ անհրաժեշտ է հստակ նշել, թե որ պայմանների բացակայությունը կամ անհամապատասխանությունն է հանդիսանալու ներդիր չհատկացնելու հիմքը կամ հղում կատարել կարգի 31-րդ կետին:


7.5. Կարգի 19-րդ կետով սահմանվում է, որ կազմակերպության և (կամ) անհատ ձեռնարկատիրոջ կողմից որևէ ավտոմոբիլով այլևս ուղևորափոխադրումներ չիրականացնելու դեպքում, եթե այն չի հանգեցնում լիցենզիայի դադարեցման,  կազմակերպութունը և (կամ) անհատ ձեռնարկատերը տվյալ ավտոմոբիլին հատկացված ներդիրը, դեղին հիմնագույնի համարանիշը և ժամանակավոր գրանցման կտրոնը ներկայացնում է լիցենզավորող մարմին և մեկ աշխատանքային օրվա ընթացքում լիցենզավորող մարմնից ստանում է տվյալ ավտոմոբիլի սպիտակ հիմնագույնի համարանիշը, եթե դրանք հանձնված են եղել ճանապարհային ոստիկանություն: Որևէ ավտոմոբիլով ուղևորափոխադրումներ չիրականացնելը չի կարող հանգեցնել լիցենզիայի դադարեցման: Լիցենզիայի դադարեցման դեպքերը ներկայացված են «Լիցենզավորման մասին» ՀՀ օրենքի 37-րդ հոդվածով:

7.6. Կարգի 22-րդ կետով սահմանվում է, որ լիցենզավորված կազմակերպության ավտոմոբիլի փոխարինումը և ներդիրի հատկացումն իրականացվում է նույն կարգի պահանջներին համապատասխան` տրամադրելով տեղեկանք` համաձայն N5 ձևի: Կետը խմբագրման կարիք ունի, քանի որ ստացվում է, որ ներդիրի հատկացումն իրականացվում է տեղեկանք տրամադրելով:

8. «Երևան քաղաքից դուրս մեկ պատուհանի սկզբունքով լիցենզավորման գործընթացներում փաստաթղթերի ներկայացման և ստացման կարգը հաստատելու մասին» ՀՀ կառավարության որոշման նախագծի վերաբերյալ.

8.1. Հաշվի առնելով այն հանգամանքը, որ նշված որոշումն առնչվելու է բոլոր լիցենզավորման ենթակա գործունեության տեսակներին և լիցենզավորող մարմիններին, առաջարկում եմ այն լրացուցիչ քննարկել:

8.2. «Լիցենզավորման մասին» ՀՀ օրենքի 8-րդ հոդվածին համապատասխան, էներգետիկայի և էլեկտրոնային հաղորդակցության բնագավառներում լիցենզավորման առանձնահատկությունները սահմանվում են համապատասխանաբար «Էներգետիկայի մասին» և «Էլեկտրոնային հաղորդակցության մասին» ՀՀ օրենքներով և դրանց համաձայն ընդունված լիցենզավորման կարգերով: Նույն օրենքով սահմանված լիցենզավորման, այդ թվում` լիցենզիաների տրման, դրանց գործողության ժամկետի երկարաձգման, վերաձևակերպման, գործողության կասեցման, դադարեցման և այլ ընթացակարգերը և պահանջները չեն տարածվում նույն օրենքի 43-րդ հոդվածով նախատեսված` ՀՀ կենտրոնական բանկի կողմից տրվող լիցենզիաների վրա: Հեռուստառադիոհաղորդումների հեռարձակման բնագավառում լիցենզավորման հետ կապված իրավահարաբերությունները նույն օրենքով կարգավորվում են այնքանով, որքանով այն չի հակասում բնագավառը կարգավորող «Հեռուստատեսության և ռադիոյի մասին» և «Հեռուստատեսության և ռադիոյի ազգային հանձնաժողովի կանոնակարգ» ՀՀ օրենքներին և դրանց հիման վրա հեռուստատեսության և ռադիոյի ազգային հանձնաժողովի ընդունած համապատասխան կարգերին: Աուդիտորական ծառայությունների իրականացման բնագավառում լիցենզավորման հետ կապված հարաբերությունները նույն օրենքով կարգավորվում են այնքանով, որքանով այն չի հակասում տվյալ բնագավառը կարգավորող օրենքներին: Նախագծով առաջարկվող գործառույթների իրականացման առումով անհրաժեշտ է հաշվի առնել նաև վերոնշյալ սահմանափակումները:

8.3. Կարգով նախատեսվում է, ըստ էության, լիցենզավորող մարմին լիցենզավորման վերաբերյալ փաստաթղթերի էլեկտրոնային կարգով ներկայացում (կարգի 4-րդ և 7-րդ կետեր), հետևաբար մեկ պատուհանի սկզբունքը կիրառելիս մարզպետարանում իր աշխատանքներն իրականացնող համապատասխան աշխատակցի գործառույթը կարող է լինել ընդամենն հայտատուին օժանդակելը (խորհրդատվության, տեխնիկական օժանդակության և այլ հարցերով) «Հանրապետական գործադիր մարմինների կողմից բարդ և Հայաստանի Հանրապետության ֆինանսների նախարարության կողմից պարզ ընթացակարգերով տրվող լիցենզիաներ ստանալու համար անհրաժեշտ փաստաթղթերն էլեկտրոնային համակարգի միջոցով ներկայացնելու կարգը հաստատելու մասին» որոշմամբ հաստատված կարգով փաստաթղթերը ներկայացնելու հարցում: Այս առումով կարգը խմբագրման կարիք ունի:

8.4. Անհրաժեշտ է հստակեցնել «Երևան քաղաքից դուրս» հասկացությունը, մասնավորապես, կարգը վերաբերելու է արդյոք Երևան քաղաքի վարչական սահմաններից դուրս հաշվառված, թե գործունեություն իրականացնող (նախատեսող) անձանց, թե նաև բոլոր նրանց ովքեր ցանկանում են իրենց փաստաթղթերը ներկայացնել նշված որոշմամբ հաստատված կարգով` անկախ Երևանում հաշվառված կամ գործունեություն իրականացնելու հանգամանքից: 

8.5. Կարգի 10-րդ կետին համապատասխան, միասնական ընդունարանի մատուցված ծառայություններից օգտվողներն ընդունարանի գործունեության վերաբերյալ բողոքների առկայության դեպքում 30 օրվա ընթացքում կարող են դիմել համապատասխան լիցենզավորող մարմին և (կամ) համապատասխան մարզպետարան։ Ինչով է պայմանավորված ընդունարանի գործունեության վերաբերյալ բողոքների մասով դիմելու ժամկետային սահմանափակումը, արդյոք այն նշանակելու է, որ 30 օր հետո բողոքներ չեն կարող ներկայացվել: Ինչպես է տարանջատվելու կարգի 11-րդ կետով նախատեսված բողոքները լիցենզավորող մարմնի կամ մարզպետարանի կողմից քննության առնվելու հանգամանքը:

9. Հաշվի առնելով վերոնշյալը` 

9.1. Ներկայացված նախագծերի փաթեթում առանց պետական հաշվառման ֆիզիկական անձանց կողմից մարդատար-տաքսի ավտոմոբիլներով փոխադրումներ կազմակերպելու հնարավորություն ստեղծող, մարդատար-տաքսի ավտոմոբիլներով փոխադրումներ կազմակերպելու լիցենզիաների համար նախատեսված տարեկան պետական տուրքի գումարների և որպես հետևանք ՀՀ պետական բյուջեի եկամուտների կրճատում նախատեսող (վերոնշյալ հիմնավորմամբ) դրույթները ՀՀ ԿԱ պետական եկամուտների կոմիտեն համարում է անընդունելի: Նախագծերի հիմնավորման տեղեկանքում նշված պետական բյուջեի եկամուտների կորուստների գնահատականը շուրջ 50.0 մլն դրամ տրված է միայն մեկ ավտոմոբիլով գործունեություն իրականացնող անհատ ձեռնարկատերերի կողմից վճարվելիք 25000 պետական տուրքը ֆիզիկական անձանց համար բազային տուրքի չափով սահմանելու մասով, մինչդեռ նախագծի փաթեթը ռիսկի տակ է դնում ընդհանրապես ՀՀ-ում կազմակերպությունների և անհատ ձեռնարկատերերի կողմից մարդատար-տաքսի ավտոմոբիլներով փոխադրումների կազմակերպման հարցը, քանի որ ակնհայտ անհավասար պայմանների (ֆիսկալ առումով, վերահսկողության բացակայության, այդ թվում ստուգումների սահմանափակության առումով) դեպքում օրենսդրությունը կնպաստի, որ մարդատար տաքսի ավտոմոբիլներով ուղևորափոխադրման գործունեությունը ՀՀ-ում իրականացվի միայն անհատ ձեռնարկատեր չհանդիսացող ֆիզիկական անձանց կողմից:

9.2. Նախագծերի հիմնավորման «Անհրաժեշտությունը» բաժնում նշվում է, որ համապատասխան ոլորտների ուսումնասիրությունն ուղղված է դրանք կարգավորող իրավական ակտերի կրճատմանը, պարզեցման, մասնավորապես, դրանցով սահմանված տնտեսապես ոչ արդյունավետ և աննպատակահարմար մեխանիզմների կրճատմանը: Հարց է առաջանում, թե ինչ չափանիշներով են առաջարկվել, օրինակ` առանց պետական գրանցման ֆիզիկական անձի կողմից մարդատար-տաքսի ավտոմոբիլներով փոխադրումների կազմակերպման օրենքով սահմանված արգելքը վերացնելը, զուգահեռ սահմանելով հերթական ստուգաչափման ենթարկելուց հետո սակաչափիչի (տաքսամետր) վերաբերյալ սակաչափիչի ստուգաչափման մասին իրավասու մարմնի կողմից տրված տեղեկանքի (եզրակացության) պատճենը լիցենզիայի ներդիրի վերաձևակերպման համար լիազոր մարմին չներկայացնելու համար ՎԻՎ օրենսգրքով պատասխանատվություն:
	1.1.Չի ընդունվել: «Իրավական ակտերի մասին» ՀՀ օրենքի 70-րդ հոդվածի 2-րդ մասի 3-րդ կետի համաձայն` իրավական ակտում փոփոխությունները կատարվում են նրա առանձին բաժիններ, գլուխներ, հոդվածներ, մասեր, կետեր, պարբերություններ կամ նախադասություններ նոր խմբագրությամբ շարադրելու միջոցով: «Իրավական ակտերի մասին» ՀՀ օրենքում որևէ սահմանափակում չկա կապված կատարվող փոփոխության ծավալի հետ: Բացի այդ կատարվող փոփոխություններով «Ավտոմոբիլային տրանսպորտի մասին» ՀՀ օրենքի տարբեր դրույթներում միևնույն ժամանակ կատարվում են մի շարք փոփոխություններ, ինչն իրավական տեխնիկայի տեսանկյունից առավել նպատակահարմար է այդ դրույթները շարադրել նոր խմբագրությամբ:
1.2.Չի ընդունվել: Եթե մարդատար-տաքսի ավտոմոբիլով ուղևորափոխադրումը ենթադրում է նաև նստելավարձ և/կամ սպասելավարձ, ապա տաքսամետրը ևս պետք է կահավորված լինի համապատասխան ձևով, հակառակ դեպքում պարզ չէ թե ինչպես է հաշվարկվելու ուղևորափոխադրման գումարը:

  1.3. Չի ընդունվել: Պետք է նշենք, որ ներկայումս գործող ավտոմոբիլների ամենօրյա տեխզննման և վարորդների ամենօրյա բուժզննման պահանջները գործնականում չեն կիրառվում և դրանց նկատմամբ համապատասխան հսկողություն իրականացնելը բավականին դժվար է: Գործնականում տեխզննման կամ բուժզննման վերաբերյալ տեղեկանքները կամ ուղղակի գնվում են այս կամ այն հաստատությունից կամ ընդհանրապես բացակայում են: Իսկ ինչ վերաբերում է ավտովարորդների արտաքին տեսքին և էթիկայի կանոններին, ապա պետք է նշենք, որ դրանք հանդիսանում են հասարակաության լայն շրջանակների պահանջը, իսկ գործնականում լրացուցիչ ծախսեր չեն առաջացնում:
2.1.Չի ընդունվել: Որպես փոխադրող ֆիզիկական անձանց նախատեսելը դեռևս չի նշանակում, որ վերջիններս կարող են իրականացնել է ուղևորների, ուղեբեռների, բեռների և փոստի փոխադրման ծառայություններ, առաքման գործունեություն: Սահմանված յուրաքանչյուր գործունեության համար առանձին իրավական ակտերով սահմանվում է, թե ովքեր կարող են զբաղվել այդ գործունեությամբ (օրինակ ընդհանուր օգտագործման ավտոմոբիլային տրանսպորտով ուղևորների կանոնավոր փոխադրումներ կամ վտանգավոր թափոնների փոխադրում կարող են իրականացնել միայն կազմակերպությունները և անհատ ձեռնարկատերերը): Բացի այդ, այդ իրավական ակտերով կարող են նախատեսվել նաև այլ պահանջներ, օրինակ լիցենզավորում և այլն: 
2.2.Ընդունվել է:
3.1. Ընդունվել է: 
3.2.Ընդունվել է: 
4.Ընդունվել է: 
5.Ընդունվել է:
6.Ընդունվել է:
7.1. Չի ընդունվել: Կարգի 2-րդ կետում սահմանված է «(այսուհետ միասին նաև՝ կազմակերպություն)» բառերը, ինչը ենթադրում է, որ միասին օգտագործելու դեպքում «կազմակերպություն» բառը հավաքական իմաստ ունի:
7.2.Չի ընդունվել: Ձև N 3 հայտարարությամբ սահմանվում է, որ իրավաբանական անձն իր վարորդների վերաբերյալ է ներկայացնում այդ հայտարարությունը: Ինչ վերաբերում է ՀՀ քրեական օրենսգրքի 242-րդ, 243-րդ, 244-րդ, 377-րդ հոդվածներին, ապա դրանք ուղղակիորեն վերաբերում են ճանապարհային երթևեկության և տրանսպորտային միջոցների շահագործման կանոններին: Ինչ վերաբերում է ՀՀ տրանսպորտի և կապի նախարարության կողմից հայտարարության ընտրանքային ստուգմանը, ապա դա հնարավորություն կտա պետական մարմնին խուսափել բոլոր հայտարարությունները ստուգելուց, ինչը լրացուցիչ ծանրաբեռնվածություն է, այլ կստուգի միայն անհրաժեշտության դեպքում կամ ուղղակի ընտրանքային կարգով: Պետք է նշենք, որ տվյալ դրույթը չի սահմանափակում լիազոր մարմնին ստուգել ներկայացված բոլոր հայտարարությունները: Իսկ ՀՀ կառավարության 20.04.2006թ. N581-ն որոշման N2 հավելվածով հաստատված հիվանդությունների առկայությունը կամ բացակայությունը ստուգելու համար ՀՀ տրանսպորտի և կապի նախարարությունն ուղղակի կարող է հարցում անել (օր.՝ էլեկրտոնային, գրավոր):
7.3.Ընդունվել է: 
7.4. Չի ընդունվել: Կարգի 31-րդ կետով սահմանված են լիցենզիայի և/կամ ներդիրի ստացման հայտի մերժման դեպքերը, իսկ պահանջ պայմանները սահմանված են ինչպես կարգով, այնպես էլ «Լիցենզավորման մասին» ՀՀ օրենքով և այլ օրենքներով:
7.5. Ընդունվել է: 
7.6. Չի ընդունվել: Ավտոմոբիլի փոխարինումը և ներդիրի հատկացումն իրականացվում է կարգի համաձայն, իսկ ձև N 5 տեղեկանքը հանդիսանում է համապատասխան փոփոխության վերաբերյալ տեղեկատվություն պարունակող փաստաթուղթ:
8.1. Ընդունվել է:

8.2. Ընդունվել է մասնակի: Նախագիծն ուղարկվել է պետական կառավարման և տեղական ինքնակառավարման մարմիններին: Նման մոտեցումը ՀՀ տնտեսական ոլորտը կարգավորող իրավական ակտերի բարեփոխումների խորհրդի կողմից հավանության արժանանալու դեպքում կքննարկվի նաև լիցենզիա տրամադրող բոլոր մարմինների հետ:   
Նախագիծը չի առնչվում լիցենզավորման գործընթացին, մասնավորապես լիցենզիաների տրման, գործողության ժամկետի երկարաձգմանը և այլն: Նախագծով վերաբերում է զուտ մարզերում լիզենզավորման գործընթացում փաստաթղթաշրջանառության հետ կապված հարցերին: Ընդ որում, մարզպետարանի համապատասխան աշխատակիցը զուտ տեխնիկական բնույթի աջակցություն է ցուցաբերելու:
8.3.Չի ընդունվել: Կարգի 4-րդ և 7-րդ կետերը վերաբերում են մարզպետարանի համապատասխան աշխատակցի կողմից էլեկտրոնային փաստաթղթաշրջանառության համակարգի (Mulberry) միջոցով փաստաթղղթեր ուղարկելուն և ստանալուն: Այդ դրույթները չեն վերաբերում ՀՀ կառավարության 24.09.2010թ. N1283-Ն որոշմանը:
8.4.Չի ընդունվել: «Երևան քաղաքից դուրս» հասկացությունը նշանակում է Երևան քաղաքի վարչական սահմաններից դուրս ՀՀ ցանկացած այլ վայրում համապատասխան մարզպետարանում գտնվող աշխատակցի միջոցով ցանկացած անձի կողմից (անկախ հաշվառման կամ գործունեության վայրից) լիցենզավորման համար անհրաժեշտ փաստաթղթերի ներկայացմանը:

8.5.Չի ընդունվել: Բողոքների վարչական կարգով քննության ներկայացման ժամանակային սահմանափակում նախատեսված է բազմաթիվ իրավական ակտերով (օր.՝ ՀՀ կառավարության  2012 թվականի մարտի 15 N 292-Ն որոշում): 30 օրյա ժամկետը լրանալուց հետո բողոքը կարող է ներկայացվել դատական կարգով: Բողոքները քննվելու են լիցենզավորող մարմնի կամ մարզպետարանի կողմից` համաձայն բողոքի հասցեագրման: Այն կարող է քննվել նաև երկու մարմնի կողմից:
9.1. Ընդուվել է:
9.2.Չի ընդունվել: Հերթական ստուգաչափումից հետո այն լիազոր մարմին ներկայացնելը և համապատասխան նշում կատարելը չի առաջացնում լրացուցիչ ծախսեր, այն միանգամյա գործողություն է և ուղղված է սպառողների շահերի պաշտպանությանը: Իսկ ՎԻՎՕ սահմանված պատասխանատվությունը հանդիսանում է այդ պահանջի կիրառման ապահովման միջոց:
	Նախագծի 2-րդ հոդվածը հանվել է:

Ֆիզիկակիան անձիք վճարելու են միայն պետական տուրք:
Նախագծի 2-րդ հոդվածում «կետերը» բառը փոխարինվել է «կետերի 1-ին աղյուսակները» բառերով:
Նախատեսվել է պետական տուրք յուրաքանչյուր ավտոմոբիլի համար:
Կարգի 16-րդ կետից հանվել է «ինչպես նաև օրենքով սահմանված այլ դեպքերում» բառերը:
Կարգի 19-րդ կետում «եթե այն չի հանգեցնում լիցենզիայի դադարեցման,» բառերը հանվել են:


	ՀՀ ֆինանսների նախարարություն
	1. «Լիցենզավորման մասին» Հայաստանի Հանրապետության  օրենքում  փոփոխություն և լրացումներ կատարելու մասին ՀՀ օրենքի նախագծի վերաբերյալ.

«Լիցենզավորման մասին» Հայաստանի Հանրապետության 2001 թվականի մայիսի 30-ի ՀՕ-193 օրենքում (այսուհետ՝ Օրենք) փոփոխություն և լրացումներ կատարելու, մասնավորապես` Լիցենզիավորման գործընթացում փաստաթղթերի ներկայացումը և ստացումը Երևան քաղաքից դուրս իրականացվում է մեկ պատուհանի սկզբունքով, որի կարգը հաստատում է կառավարությունը» առաջարկությունը, ապա այն անընդունելի ենք համարում, ելնելով հետևյալ իրավական նորմերի վերլուծությունից.

Գործող օրենսդրության համաձայն` պարզ լիցենզիա ստանալու համար անհրաժեշտ փաստաթղթերը կարող են լիցենզավորող մարմին ներկայացվել առձեռն կամ փոստով կամ էլեկտրոնային համակարգի միջոցով (հիմք` Լիցենզավորման մասին ՀՀ օրենքի 27-րդ հոդված): Նույն նորմը նախատեսված է նաև բարդ լիցենզիաներ ստանալու համար անհրաժեշտ փաստաթղթերի ներկայացման համար (հիմք` Լիցենզավորման մասին ՀՀ օրենքի 28-րդ հոդված): Ուստի, եթե  Երևան քաղաքից դուրս մեկ պատուհանի սկզբունքով փաստաթղերի ներկայացման նորմը մարդատար-տաքսի ավտոմոբիլով ուղևորափոխադրումների իրականացման ենթաոլորտում լիցենզիաների տրամադրման գործընթացը կարող է կրճատել  և պարզեցնել, ապա օրինակ ՀՀ ֆինանսերի նախարարության կողմից տրամադրվող լիցենզիաների մասով այդ նորմի կիրառումը ավելի կբարդացնի լիցենզիաների ստացման գործընթացը, նկատի ունենալով այն, որ Երևան քաղաքից դուրս գործող մեկ պատուհանը հանդիսանալու է լրացուցիչ օղակ լիցենզիաների ստացման գործընթացում: Բացի այդ կարծում ենք, որ Երևան քաղաքից դուրս մեկ պատուհանի սկզբունքի կիրառումը կարող է հանգեցնել ՀՀ պետական բյուջեի միջոցների լրացուցիչ ծախսերի առաջացմանը, հաշվի առնելով այն, որ, ըստ ներկայացված Երևան քաղաքից դուրս մեկ պատուհանի միջոցով լիցենզավորման գործընթացներում փաստաթղթերի ներկայացման և ստացման կարգի նախագծի 6-րդ կետի համաձայն` միասնական ընդունարանը պետք է հագեցված լինի անհրաժեշտ տեխնիկական սարքավորումներով և միացված լինի էլեկտրոնային փաստաթղթաշրջանառության համակարգերին:

Ելնելով վերոգրյալից` առաջարկում ենք Երևան քաղաքից դուրս մեկ պատուհան սկզբունքի կիրառման վերաբերյալ օրենսդրության փոփոխման կամ լրացման առաջարկությունները հանվեն, քանի որ դրանք կունենան ճիշտ հակառակ ազդեցությունը, առավել ևս, որ հայտատուն հնարավորություն ունի ներկայացնել հայտը փոստով կամ էլեկտրոնային համակարգի միջոցով :

Միաժամանակ հայտնում ենք, որ Լիցենզավորման մասին Հայաստանի Հանրապետության օրենքում փոփոխություն և լրացումներ կատարելու մասին Հայաստանի Հանրապետության օրենքի նախագծի 3-րդ հոդվածն անհրաժեշտ է համապատասխանեցնել Լիցենզավորման մասին Հայաստանի Հանրապետության օրենքի 48-րդ հոդվածի 3-րդ մասի պահանջին` համաձայն որի նոր գործունեությունը լիցենզավորված կարող է ճանաչվել դրա մասին համապատասխան օրենքը հրապարակվելուց ոչ շուտ, քան 6 ամիս հետո:
2. «Պետական տուրքի մասին» Հայաստանի Հանրապետության օրենքում փոփոխություն կատա​րելու մասին» ՀՀ օրենքի նախագծի վերաբերյալ.

«Պետական տուրքի մասին» ՀՀ գործող օրենքով անհատ ձեռնարկատերերի կողմից մեկ ավտո​մոբիլով մարդատար-տաքսի ուղևորափոխադրումների կազմակերպման համար սահ​ման​​ված են տարեկան բազային տուրքի 25-ապատիկի չափով, իսկ անհատ ձեռնարկատերերի կող​​մից մեկից ավելի ավտոմոբիլներով և կազմակերպությունների կողմից վերոնշյալ գործու​նեու​​թյան կազմակերպման համար` տարեկան բազային տուրքի 200-ապատիկի չափով պե​տա​կան տուրքեր:

«Պետական տուրքի մասին» Հայաստանի Հանրապետության օրենքում փոփոխություն կատա​րելու մասին» ՀՀ օրենքի նախագծով առաջարկվում է ֆիզիկական անձանց կողմից մեկ ավտոմոբիլով մարդատար-տաքսի ուղևորափոխադրումներ կազմակերպելու համար սահմանել պետա​կան տուրք` բազային տուրքի չափով:

Վերոնշյալ նախագծով առաջարկվում է նաև անհատ ձեռնարկատերերի (անկախ մեքենա​ների քանակից) և կազմակերպությունների կողմից մարդատար-տաքսի ավտոմոբիլներով ուղևո​​րափոխադրումների կազմակերպման համար սահմանել տարեկան բազային տուրքի 200-ապատիկի չափով պետական տուրք:

Այդ կապակցությամբ հայտնում ենք, որ նախագծի ընդունման դեպքում անհատ ձեռնարկա​տերերի կողմից մեկ ավտոմոբիլով մարդատար-տաքսի ուղևորափոխադրումների կազմա​կերպ​ման համար պետական տուրքը կավելանա 8 անգամ, զուգահեռաբար բավականին կհեշ​տանա ֆիզիկական անձանց մուտքը տվյալ գործունեության ոլորտ: Արդյունքում մեկ ավտո​մո​բի​լով մարդատար-տաքսի ուղևորափոխադրումներ կազ​մա​կերպող անհատ ձեռ​նար​կատերերը կդա​դարեն հաշվառվել որպես անհատ ձեռնարկատերեր և կգործեն որպես ֆիզիկական անձինք, իսկ պետական բյուջեի եկամուտները կնվազեն շուրջ 50 մլն. դրամով (մեկ ավտո​մո​բի​լով գործունեություն իրականացնող անհատ ձեռնարկատերերի կողմից վճար​վելիք 25000 դրամ պետական տուրքը անհատ ձեռնարկատեր չհանդիսացող ֆիզիկական անձանց համար բազային տուրքի չափով սահմանելու արդ​յունքում):

Հաշվի առնելով, վերոշարադրյալը` «Պետական տուրքի մասին» Հայաստանի Հանրա​պե​տու​թյան օրենքում փոփոխություն կատարելու մասին» ՀՀ օրենքի նախագծի` ներկայացված տեսքով ընդունումը համարում ենք ոչ նպատակահարմար և առաջարկում ենք «Պետական տուրքի մասին» Հայաստանի Հանրա​պե​տու​թյան օրենքում փոփոխություն կատարելու մասին» ՀՀ օրենքի նախագծով նա​խատեսել, որ մեկ ավտո​մո​բի​լով մարդատար-տաքսի ուղևորափո​խա​դրումներ կազ​մա​կերպող ֆիզիկական անձինք նույնպես պետական տուրքը վճարում են 25 հազար դրամի չա​փով:

3. «Տեղական տուրքերի և վճարների մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծով առաջարկվում է հանել համայնքի ղեկավարի կողմից մարդատար-տաքսի ուղևորափոխադրումների համար տրվող թույլ​տվության ստացման պահանջը և դրա համար գանձվող տեղական տուրքը: 

Առաջարկում ենք «Տեղական տուրքերի և վճարների մասին» Հայաստանի Հանրապետության օրենքում փոփո​խություններ կատարելու մասին» ՀՀ օրենքի նախագիծը լրացնել հետևյալ բովանդակությամբ նոր հոդվածով` «Սույն օրենքի կիրարկման արդյունքում համայնքների բյուջեների եկամուտների կորուստ​ները պետության կողմից փոխհատուցման ենթակա չեն»:

Միաժամանակ հայտնում ենք, որ ըստ ՀՀ ֆինանսների նախարարության ունեցած տեղեկությունների, ՀՀ տարածքային կառավարման նախարարության կողմից առաջարկվել է ՀՀ Ազգային Ժողովում գտնվող Կ-690-12.09.2009-ՏՏ օրենսդրական փաթեթում թողնել «Տեղա​կան տուրքերի և վճարների մասին» Հայաստանի Հանրապետության օրենքում փոփո​խու​թ​յուններ կատարելու մասին» ՀՀ օրենքի նախագիծը, որով առաջարկվում է համայնքի տարած​​քում մարդատար տաքսու (բացառությամբ երթուղային տաքսիների) ծառայություն իրա​կա​նաց​նելու թույլտվության համար տեղական տուրքը ընթացիկ տարվա համար սահմանել 0-10000 դրամ` յուրաքանչյուր մեքենայի համար: 

Հաշվի առնելով վերոշարադրյալը և այն, որ առաջարկությունը կհանգեցնի համայնքների բյու​ջեների եկամուտների նվազեցման` նախագծի ընդունման նպատակահարմարության կապակ​ցությամբ կարևորում ենք ՀՀ տարածքային կառավարման նախարարության դիրքո​րո​շու​մը:

4. «Արտոնագրային վճարների մասին» Հայաստանի Հանրապետության օրենքում լրացում​ներ կատարելու մասին» Հայաստանի Հանրապետության օրենքի նախագծի կապակցությամբ հայտ​նում ենք, որ հաշվի առնելով այն, որ «Արտոնագրային վճարների մասին» Հայաստանի Հան​րապետության օրեն​քի 6-րդ հոդվածի 2-րդ մասի համաձայն, օրենքի թիվ 1 հավելվածով գոր​ծունեություն իրա​կա​նաց​նելու համար նախատեսված են եռամսյակային դրույքաչափեր` անհրա​ժեշտ է նախագծի 1-ին հոդվածում «ամսական» բառը փոխարինել «եռամսյակային» բառով, իսկ «1000» թիվը` «3000» թվով: 

Միաժամանակ, հայտնում ենք, որ առաջիկայում կատարվելիք օրենսդրական փոփոխութ​յուն​ների շրջանակներում նախատեսվում է արտոնագրային վճարների օբյեկտ համարվող գոր​ծու​նեության բոլոր տեսակների և կազմակերպաիրավական բոլոր տեսակներով (անհատ ձեռ​նար​կատեր չհանդիսացող ֆիզիկական անձ, անհատ ձեռնար​կատեր, կազմակերպություն) գոր​ծող տնտեսա​վարող սուբյեկտների համար միասնականացնել արտոնագրային վճարների հաշվարկման սկզբունքները և վճարման պարբերականությունները:
	1. Չի ընդունվել: Լիցենզավորման գործընթացում Երևան քաղաքից դուրս մեկ պատուհանի սկզբունքի ներդնումը չի հանգեցնում բարդ լիցենզիայի ստացման գործընթացի ևս մեկ օղակի ավելացման, քանի որ իրավաբանական կամ ֆիզիկական անձիք հնարավորություն ունեն լիցենզիայի ստացման համար դիմել նաև գործող կարգով: Երևան քաղաքից դուրս մեկ պատուհանի սկզբունքի ներդնումը հանդիսանում է լրացուցիչ միջոց և այն պարտադիր բնույթ չի կրում: Ինչ վերաբերում է այսօր առկա միջոցներին՝ առձեռն, փոստով կամ էլեկտրոնային եղանակով, ապա առձեռն ներկայացման խնդիրներն արդեն իսկ ներկայացված են հիմնավորման մեջ, իսկ մյուս երկու տարբերակները գործնականում չունեն լայն կիրառություն: Լրացուցիչ ծախսերի հետ կապված պետք է նշենք, որ համեմատած ակնկալվող արդյունքի հետ, մասնավորապես գործարարության հետ կապված ծախսերի կրճատման հետ, այն չի կրի էական բնույթ:
2.Ընդունվել է: 
3.Ընդունվել է: Համապատասխան դրույթները հանվել են նախագծից:
4.Ընդունվել է: 

	2.Սահմանվել է պետական տուրք յուրաքանչյուր ավտոմոբիլի համար:
4.Նախագիծը հանվել է:

	ՀՀ տրանսպորտի և կապի նախարարություն
	1.«Ավտոմոբիլային տրանսպորտի մասին» Հայաստանի Հանրապետության  օրենքում փոփոխություններ և լրացումներ կատարելու մասին» ՀՀ օրենքի նախագծի՝
1. 2-րդ հոդվածով առաջարկվող փոփոխությունը, կապված անհատ ձեռնարկատեր չհանդիսացող  ֆիզիկական անձանց տաքսամոտորային ուղևորափոխադրումներ իրականացնելու իրավունքի վերապահման հետ, գտնում եմ  աննպատակահարմար: Տաքսամոտորային ուղևորափոխադրումների բնագավառում օրենսդրական բարեփոխումների արդյունքում, արդեն իսկ հնարավորիս պարզեցվել է  լիցենզավորման գործընթացը, լիզենզիայի պահանջները և պայմաները, բարեփոխումներ են կատարվել հարկային օրենսդրության բնագավառում, որի արդյունքում մեկ ավտոմոբիլով տաքսամոտորային փոխադրում իրականացնող  անհատ ձեռնարկատերեր հանդիսացող ֆիզիկական անձինք ճանաչվել են որպես արտոնագրային վճար վճարողներ: Նման պայմաններում անհասկանալի են այն իրավական հետևանքները, որոնք հետապնդում է նման փոփոխությունը:

Բացի այդ, նման մոտեցումը կհանգեցնի նրան, որ տաքսամոտորային փոխադրումներ իրականացնող անձինք կձգտեն փոխադրում իրականացնել որպես ֆիզիկական անձ, իսկ ՀՀ տրանսպորտի և կապի նախարությունը, որպես ավտոմոբիլային տրանսպորտի բնագավառում քաղաքականություն մշակող և իրականացնող մարմին, գնում է, որ անհրաժեշտ է  հետամուտ լինել կազմակերպությունների խոշորացմանը՝  տվյալ բնագավառում ծառայությունների որակի, վերահսկողության արդյունավետության բարձրացման նպատակով: 

Նույն դիրքորոշումը վերաբերվում է  անհատ ձեռնարկատեր չհանդիսացող  ֆիզիկական անձանց տաքսամոտորային ուղևորափոխադրումների իրականացման իրավունքի  վերապահմանն առնչվող՝ փաթեթում ներկայացված «Լիցենզավորման մասին» Հայաստանի Հանրապետության  օրենքում փոփոխություններ և լրացումներ կատարելու մասին» ՀՀ օրենքի, «Պետական տուրքի մասին» Հայաստանի Հանրապետության  օրենքում փոփոխություն կատարելու մասին» ՀՀ օրենքի,   «Արտոնագրային վճարների մասին» Հայաստանի Հանրապետության   օրենքում լրացումներ կատարելու մասին» ՀՀ օրենքի, «Տրանսպորտի մասին»  Հայաստանի Հանրապետության օրենքում փոփոխություններ և լրացում կատարելու մասին»   ՀՀ  օրենքի նախագծերով նախատեսված դրույթներին:

2. 4-րդ հոդվածով կատարվող փոփոխությունը, համաձայն որի առաջարկվում է փոխադրողի, մասնավորապես տաքսամոտորային փոխադրում իրականացնող փոխադրողի հիմնական պարտականություններից բացառել ավտոտրանսպորտային միջոցների երթևեկության անվտանգությունն ապահովող ագրեգատների ու հանգույցների տեխնիկական և ավտովարորդների առողջական վիճակի ամենօրյա զննումը, անընդունելի է:

Տաքսամոտորային ուղևորափոխադրումը, գործունեության տեսակ է, որը անմիջականորեն կապված է անձանց կյանքի, առողջության հետ: Օրենսդրությամբ նախատեսված փոխադրողի  նշված պարտականությունները այն հիմնական պահանջներն են, որոնք ուղղված են ծառայությունների անվտանգության ապահովմանը և դրանց բացառումը անթույլատրելի է:

Նույն դիրքորոշումը վերաբերվում է  փաթեթում ներառված նման բովանդակությամբ դրույթներ պարունակող նորմերին:

3. 5-րդ հոդվածով  Օրենքի 28-րդ հոդվածը լրացվող 2.1 կետի 2-րդ նախադասությունը առաջարկում եմ հանել և  վարորդների էթիկայի  հետ կապված հիմնական դրույթները սահմանել օրենքով:

2.«Վարչական իրավախախտումների վերաբերալ Հայաստանի Հանրապետության օրենսգրքում փոփոխություններ և լրացումներ կատարելու մասին» ՀՀ օրենքի նախագծի՝
1. 1-ի հոդվածից «անհատ ձեռնարկատեր չհանդիսացող  ֆիզիկական անձ» բառերը հանել.

2. 2-րդ հոդվածի 1-ին կետում «հիսնապատիկի» բառը փոխարինել «քսանհինգապատիկի» բառով:
3. 3-րդ և 4-րդ հոդվածները հանել, քանի որ ՀՀ տրանսպորտի և կապի նախարարությունը հանդիսանում է, ինչպես կանոնավոր, այնպես էլ տաքսամոտորային ուղևորափոխադրումների գործունեության լիցենզավորման մարմին, իսկ այդ բնագավառում սպիտակ հաշվառման համարանիշով ուղևորափոխադրումեր իրականացնելը (մասնավորապես, եթե անձը լիցենզավորված է) հանդիսանում է լիցենզիայի պահանջների, պայմանների  խախտում, որի նկատմամբ վերահսկող մարմին և հետևաբար վարչական պատասխանատվության ենթարկելու վերաբերյալ վարույթն  իրականացնող մարմին պետք է  հանդիսանա  ՀՀ տրանսպորտի և կապի նախարարությունը:

3.«Տեղական ինքնակառավարման  մասին» Հայաստանի Հանրապետության  օրենքում  փոփոխություն կատարելու մասին» և  «Տեղական  տուրքերի  և վճարների մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքների նախագծերի առաջարկություններ չունեմ:     

4.ՀՀ կառավարության «Երևան  քաղաքից դուրս մեկ պատուհանի սկզբունքով լիցենզավորման գործընթացներում  փաստաթղթերի ներկայացման  ստացման  կարգը հաստատելու մասին» որոշման նախագծի ընդունումը, գտնում եմ  աննպատակահարմար: Լիցենզավորման գործընթացի փաստաթղթաշրջանառության պարզեցման, թեթևացման նպատակով ներդրվել է  լիցենզիայի տրամադրման էլեկտրոնային համակարգ, բացի այդ հայտատուներին իրավունքն է վերապահվել   փաստաթղթերը ներկայացնել փոստով: Նման պայմաններում փաստաթղթերի ներկայացման ևս մեկ օղակի ստեղծումը անիմաստ է:

Նույն դիրքորոշումը վերաբերվում է  միասնական  ընդունարանի ստեծմանը վերաբերող՝ փաթեթում ներկայացված «Լիցենզավորման մասին» Հայաստանի Հանրապետության  օրենքում փոփոխություններ և լրացումներ կատարելու մասին» ՀՀ օրենքի նախագծում ներառված դրույթին:
5.ՀՀ կառավարության «Հայաստանի Հանրապետության  մարդատար-տաքսի ավտոմոբիլներով ուղևորափոխադրումների  կազմակերպման  լիցենզավորման կարգը հաստատելու  և Հայաստանի Հանրապետության կառավարության  2007 թվականի  մարտի  22-ի թիվ 655-Ն  որոշումն ուժը  կորցրած ճանաչելու  մասին» որոշման ընդունումը նույնպես համարում եմ աննպատակահարմար: 

Ընդհանուր առմամբ  ընդունելի է  մեկ պատուհանի սկզբունքով լիցենզավորման գործընթացի իրականացումը, սակայն հաշվառման համարանիշների տրամադրումը Նախարարության կողմից անընդունելի է, քանի որ, ինչպես սպիտակ, այնպես էլ  դեղին հաշվառման համարանիշերի  տրամադրումը հանդիսանում է ՀՀ ոստիկանության լիազորությունը և նշված գործառույթի իրականացումը Նախարարության կողմից լրացուցիչ բարդություններ կառաջացնի: Այնուամենայնիվ լիցենզավորման գործաընթացի փաստաթղթաշրջանառությունը հայտատուների համար հնարավորինս  կրճատելու նպատակով, առաջարկում եմ  գործող լիցենզավորման կարգում   կատարել փոփոխություններ համաձայն որի Ձև 5  և Ձև 6 տեղեկանքները  ՀՀ տրանսպորտի և կապի նախարարության և ՀՀ ոստիկանության միջև փոխանակվեն՝ առանց հայտատուի  մասնակցության, իսկ լիցենզիայի ներդիրը ստանալուց հետո լիցենզավորված անձը  պարզապես ներկայանա ՀՀ ոստիկանություն՝ դեղին հիմնագույնի համարանիշ ստանալու համար: 

Ընդհանուր առմամբ ընդունելի է նաև   տաքսամետրի ստուգաչափման և  տվյալ  ավտոմոբիլին ամրակցելու  պահանջը: Այդ կապակցությամբ առաջարկում եմ գործող լիցենզավորման կարգում փոփոխություն կատարել այնտեղ ներառելով նշված պահանջը, սակայն միաժամանակ նախատեսելով դրույթ, համաձայն որի այն չի տարածվում մինչև որոշման ուժի մեջ մտնելը ծագած հարաբերությունների վրա: 

Որոշման նախագծում նախատեսված այլ սկզբունքային փոփոխությունները նույնպես անընդունելի են: Մասնավորապես,  սպիտակ  հիմնագույնի համարանիշերը  դեղին դիմնագույնի համարանիշերը հանձնելիս  մեքենային սեփականատիրոջ մոտ թողնելու պարագայում բնագավառը կդառնա անվերահսկելի, իսկ, ինչ վերաբերվում է  լիցենզավորման գործընթացի ժակետների կրճատմանը, ապա վերջիններս գործող լիցենզավորման կարգում արդեն իսկ հնարավորինս կրճատված են:  

Օրենսդրական ակտերի նախագծերում ներառված վերը նշված հարցերի հետ առնչություն չունեցող  այլ դրույթների վերաբերյալ առաջարկություններ և առարկություններ չունեմ:


	1.1. Չի ընդունվել: Մարդատար-տաքսի ավտոմոբիլով ուղևորափոխադրումների իրականացման հնարավորություն տալը ֆիզիկական անձանց հնարավորություն է տալիս առանց անհատ ձեռնարկատիրոջ հաշվառման զբաղվել տնտեսական գործունեությամբ, ինչն ավելի է հեշտացնում տվյալ բնագավառում դեպի շուկա մուտք գործելը: Իսկ ինչ վերաբերում է կազմակերպությունների խոշորացմանը, ապա պետք է նշել, որ ֆիզիկական անձանց մարդատար-տաքսի ավտոմոբիլով ուղևորափոխադրումների իրականացման հնարավորություն տալն էականորեն չի ազդի դրա կայացման կամ չկայացման վրա, քանի որ գործող օրենսդրությամբ էլ անհատ ձեռնարկատերերի կարգավիճակը, որոնք մեկ ավտոմոբիլով են իրականացնում տաքսամոտորային ուղևորափոխադրում, զգալիորեն հեշտ է կազմակերպությունների կարգավիճակից:
1.2 Չի ընդունվել: Գործնականում այդ պահանջների իրականացում տեղի չի ունենում և համապատասխան վերահսկողական մեխանիզմներ էլ չկան, ինչը հանգեցնում է նրան, որ ավտոմոբիլի ամենօրյա տեխզննման և վարորդների ամենօրյա բուժզննման փոխարեն լավագույն դեպքում ձեռք է բերվում ուղղակի զուտ փաստաթուղթ: Սույն դրույթների հանելը կբերի լրացուցիչ վարչարարության և ծախսերի կրճատման, իսկ գործնականում ծառայության իրականացման որակի և անվտանգության վրա չի ազդի:
1.3.Ընդունվել է մասնակի:  
2.1.Չի ընդուվել: Տե՛ս 1.1-րդ առաջարկությունը:

2.2. Ընդունվել է:
2.3. Ընդունվել է: 
3. Ի գիոտւթյուն:

4. Չի ընդունվել: Տե՛ս սույն ամփոփաթերթի ՀՀ ֆինանսների նախարարության նմանատիպ առաջարկության վերաբերյալ եզրակացությունը:
5. Ընդունվել է մասնակի: 

	Նախագծի 5-րդ հոդվածում «կառավարությունը» բառը փոխարինվել է «Հայաստանի Հանրապետության տրանսպորտի և կապի նախարարությունը» բառերով: 
2-րդ հոդվածի 1-ին կետում «հիսնապատիկի» բառը փոխարինվել է «քսանհինգապատիկի» բառով: Միաժամանակ փոփոխություն է կատարվել Վարչական իրավախախտումների վերաբերյալ Հայաստանի Հանրապետության  օրենսգրքի 137.2-րդ հոդվածի 1-ին պարբերության 8-րդ ենթակետում՝ «քսանապատիկ» բառը փոխարինելով «հիսնաապատիկ» բառով: 
Նախագծում կատարվել են համապատասխան փոփոխություններ:


	ՀՀ արդարադատության նախարարության պետական փորձագիտական եզրակացություն
	««Արտոնագրային վճարների մասին»  Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի վերաբերյալ
1. Օրենսդրական տեխնիկայի կանոնները մասամբ պահպանված չեն: Այսպես՝ նախագծի 2-րդ և 3-րդ հոդվածներում «ցանկը» բառն անհրաժեշտ է փոխարինել «գործունեության տեսակները» բառերով:


Նախագծի հոդված 4-ում «օրվանից» բառն անհրաժեշտ է փոխարինել «օրը» բառով` համաձայն «Իրավական ակտերի մասին» ՀՀ օրենքի 46-րդ հոդվածի պահանջների:
««Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ
1. Նախագծում անհրաժեշտ բոլոր հարցերը կարգավորված չեն: Այսպես` նախագծի 5-րդ հոդվածում նշվում է, որ ընդհանուր օգտագործման ավտոմոբիլային տրանսպորտով փոխադրումներ իրականացնելու դեպքում ավտովարորդները պետք է լինեն մաքուր, կոկիկ հագնված, սափրված կամ խնամված բեղ-մորուքով: Այդ առումով հայտնում ենք, որ դրույթը չի համապատասխանում «Իրավական ակտերի մասին» ՀՀ օրենքի 45-րդ հոդվածի 3-րդ մասի պահանջներին` համաձայն որոնց նորմատիվ իրավական ակտում չպետք է սահմանվեն նորմեր, որոնց չկատարման համար իրավական հետևանքներ նախատեսված չեն:
2. Օրենսդրական տեխնիկայի կանոնները մասամբ պահպանված չեն: Այսպես` նախագծի 6-րդ հոդվածում «օրվանից» բառն անհրաժեշտ է փոխարինել «օրը» բառով` համաձայն «Իրավական ակտերի մասին» ՀՀ օրենքի 46-րդ հոդվածի պահանջների:
««Լիցենզավորման մասին» Հայաստանի Հանրապետության օրենքում փոփոխություն և լրացումներ կատարելու մասին» ՀՀ օրենքի նախագծի վերաբերյալ
1. Նախագծում անհրաժեշտ բոլոր հարցերը կարգավորված չեն: Այսպես` նախագծի 2-րդ հոդվածի վերաբերյալ հայտնում ենք, որ «Լիցենզավորման մասին» Հայաստանի Հանրապետության օրենքի 26-րդ և 27-րդ հոդվածների համաձայն պարզ և բարդ լիցենզիա ստանալու համար անհրաժեշտ փաստաթղթերը կարող են լիցենզավորող մարմին ներկայացվել առձեռն կամ փոստով կամ էլեկտրոնային համակարգի միջոցով: Ուստի գտնում ենք, որ Երևան քաղաքից դուրս գործող մեկ պատուհանը հանդիսանալու է լրացուցիչ օղակ լիցենզիաների ստացման գործընթացում և բարդացնելու է լիցենզավորման ընթացակարգը:
2. Օրենսդրական տեխնիկայի կանոնները մասամբ պահպանված չեն: Այսպես՝ 


1/ նախագծում առկա է 2 հատ «Հոդված 2», այդ առումով անհրաժեշտ է ճշտել հոդվածների հաջորդական համարակալումը:


2/ 2-րդ հոդվածում «կառավարությունը» բառից առաջ անհրաժեշտ է լրացնել «Հայաստանի Հանրապետության» բառերը, իսկ «աղյուսակները շարադրել հետևյալ բովանդակությամբ» բառերն անհրաժեշտ է փոխարինել «աղյուսակները շարադրել հետևյալ խմբագրությամբ» բառերով` համաձայն «Իրավակն ակտերի մասին» ՀՀ օրենքի 70-րդ հոդվածի պահանջների:


3/ 2-րդ հոդվածի 43-րդ հոդվածի աղյուսակի փոփոխությունն անհրաժեշտ է խմբագրել` նկատի ունենալով, որ իրավական ակտում կատարվող փոփոխությունների ձևը /տեսքը/ պետք է համապատասխանի փոփոխվող իրավական ակտի ձևին /տեսքին/` համաձայն «Իրավակն ակտերի մասին» ՀՀ օրենքի 70-րդ հոդվածի 6-րդ մասի պահանջի:


4/ Նախագծի հոդված 3-ում «օրվանից» բառն անհրաժեշտ է փոխարինել «օրը» բառով` համաձայն «Իրավական ակտերի մասին» ՀՀ օրենքի 46-րդ հոդվածի պահանջների:
««Պետական տուրքի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի վերաբերյալ
1. Օրենսդրական տեխնիկայի կանոնները մասամբ պահպանված չեն: Այսպես՝ 


1/ նախագծում «Մարդատար-տաքսի» բառերից առաջ անհրաժեշտ է լրացնել «15.5.» թիվը:


2/ Նախագծի հոդված 2-ում «օրվանից» բառն անհրաժեշտ է փոխարինել «օրը» բառով` համաձայն «Իրավական ակտերի մասին» ՀՀ օրենքի 46-րդ հոդվածի պահանջների:
««Տեղական ինքնակառավարման մասին» Հայաստանի Հանրապետության օրենքում փոփոխություն կատարելու մասին» և ««Տրանսպորտի մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքների նախագծերի վերաբերյալ
1. Օրենսդրական տեխնիկայի կանոնները մասամբ պահպանված չեն: Այսպես՝ նախագծերի 2-րդ և 5-րդ հոդվածներում «օրվանից» բառն անհրաժեշտ է փոխարինել «օրը» բառով` համաձայն «Իրավական ակտերի մասին» ՀՀ օրենքի 46-րդ հոդվածի պահանջների:
««Տեղական տուրքերի և վճարների մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծի վերաբերյալ
1. Նախագծի 3-րդ հոդվածի պահանջը չի բխում «Բյուջետային համակարգի մասին» ՀՀ օրենքի 21-րդ հոդվածի 3-րդ և 4.1-րդ մասերի պահանջներից` համաձայն որոնց Հայաստանի Հանրապետության օրենքների կիրարկման արդյունքում համայնքի բյուջեի եկամուտների կորուստները կամ լրացուցիչ ծախսերը փոխհատուցվում են պետության կողմից:
2. Օրենսդրական տեխնիկայի կանոնները մասամբ պահպանված չեն: Այսպես՝ 


1/ նախագծի 1-ին հոդվածում «օրենքի» բառից հետո անհրաժեշտ է լրացնել «ՀՕ-185» օրենքի թիվը` համաձայն «Իրավական ակտերի մասին» ՀՀ օրենքի 39-րդ հոդվածի 2-րդ մասի պահանջի:


2/ Նախագծի հոդված 4-ում «օրվանից» բառն անհրաժեշտ է փոխարինել «օրը» բառով` համաձայն «Իրավական ակտերի մասին» ՀՀ օրենքի 46-րդ հոդվածի պահանջների:
«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ
1. Օրենսդրական տեխնիկայի կանոնները մասամբ պահպանված չեն: Այսպես՝ 


1/ նախագծի 1-ին հոդվածից անհրաժեշտ է հանել «անհատ ձեռնարկատեր չհանդիսացող» բառերը:


2/ Նախագծի հոդված 6-ում «օրվանից» բառն անհրաժեշտ է փոխարինել «օրը» բառով` համաձայն «Իրավական ակտերի մասին» ՀՀ օրենքի 46-րդ հոդվածի պահանջների:
«Հայաստանի Հանրապետությունում մարդատար-տաքսի ավտոմոբիլներով ուղևորափոխադրումների կազմակերպման լիցենզավորման կարգը հաստատելու և Հայաստանի Հանրապետության կառավարության 2007  թվականի մարտի 22-ի N 655-ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ
1. Օրենսդրական տեխնիկայի կանոնները մասամբ պահպանված չեն: Այսպես`

1/ նախագծի 1-ին կետով հաստատված կարգի /այսուհետ` կարգ/ 1-ին կետում «սահմանվում են» բառերն անհրաժեշտ է փոխարինել «կարգավորվում են» բառերով, իսկ «կարգավորում են» բառերը հանել` նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:


2/ Կարգի 2-րդ կետում անհրաժեշտ է «կազմակերպաիրավական» բառը փոխարինել «կազմակերական-իրավական» բառերով` համաձայն ՀՀ քաղաքացիական օրենսգրքի 58-րդ հոդվածի պահանջների:


3/ Կարգի 34-րդ կետի 2-րդ ենթակետում «կազմակերպությունի» բառն անհրաժեշտ է փոխարինել «կազմակերպության» բառով` համաձայն «Իրավական ակտերի մասին» ՀՀ օրենքի 36-րդ հոդվածի պահանջների:
Երևան քաղաքից դուրս մեկ պատուհանի սկզբունքով լիցենզավորման գործընթացներում փաստաթղթերի ներկայացման եվ ստացման կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ
1. Օրենսդրական տեխնիկայի կանոնները մասամբ պահպանված չեն: Այսպես`

1/ նախագծի 1-ին կետով հաստատված կարգի /այսուհետ` կարգ/ 1-ին կետում «սահմանվում են» բառերն անհրաժեշտ է փոխարինել «կարգավորվում են» բառերով` նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:


2/ Կարգի 7-րդ կետում անհրաժեշտ է «առարկաներ» բառը փոխարինել «փաստաթղթեր» բառերով` համաձայն «Իրավական ակտերի մասին» ՀՀ օրենքի 36-րդ հոդվածի պահանջների:
	1. Ընդունվել է:

1. Ընդունվել է:
2.Ընդունվել է:

1.Չի ընդունվել: Տե՛ս ՀՀ ֆինանսների նախարարության առաջարկությունների 1-ին կետը:

2.1.Ընդունվել է:

2.2.Ընդունվել է:

2.3.Ընդունվել է:
4.Ընդունվել է:

Ընդունվել է:
Ընդունվել է:

1.Ընդունվել է:

2.Ընդունվել է:
Ընդունվել է:
Ընդունվել է:

Ընդունվել է:
	Նախագիծը հանվել է:
Նախագծում կատարվել է համապատասխան փոփոխություն

Նախագծում կատարվել է համապատասխան փոփոխություն

Հոդվածների համարակալումը ճշտգրտվել է:

Նախագծում կատարվել են համապատասխան փոփոխություններ

Նախագծում կատարվել են համապատասխան փոփոխություններ

Նախագծում կատարվել են համապատասխան փոփոխություններ

Նախագծում կատարվել են համապատասխան փոփոխություններ

Նախագծում կատարվել են համապատասխան փոփոխություններ
Նախագծում կատարվել են համապատասխան փոփոխություններ
Նախագծում կատարվել են համապատասխան փոփոխություններ
Նախագծում կատարվել են համապատասխան փոփոխություններ
Նախագծում կատարվել են համապատասխան փոփոխություններ



